ԱՄՓՈՓԱԹԵՐԹ
ԵՐԿԱԹՈՒՂՈՒ ՊԱՇՏՊԱՆԱԿԱՆ ԳՈՏՈՒ 
ՉԱՓԵՐԸ ՍԱՀՄԱՆԵԼՈՒ ՄԱՍԻՆ
	
1. ՀՀ էկոնոմիկայի նախարարություն
	28.03.2025թ.

	
	թիվ 01/6734-2025

	Առարկություններ չկան:
	Ընդունվել է ի գիտություն:

	
2. ՀՀ ֆինանսների նախարարություն
	17.04.2025թ.

	
	թիվ 01/11-4/7436-2025

	Առաջարկություններ և դիտողություններ չկան:
	Ընդունվել է ի գիտություն:

	3. ՀՀ շրջակա միջավայրի նախարարություն
	26.03.2025թ.

	
	թիվ 1/04.6/3490-2025

	Առաջարկություններ և դիտողություններ չկան:
	Ընդունվել է ի գիտություն:

	
4. ՀՀ ներքին գործերի նախարարություն
	31.03.2025թ.

	
	թիվ 43/6/80055-25

	Առաջարկություններ և առարկություններ չկան:
	Ընդունվել է ի գիտություն:

	
5. ՀՀ քաղաքաշինության կոմիտե
	07.04.2025թ.

	
	թիվ 01/18/5196-2025

	1. Նախագծի 1-ին հավելվածի ցանկի «Շինության առաջամասի և ծայրի մոտեցումների պաշպանական գոտու չափը, մ» բառերը հստակեցնել,
1.  Նախագծի 2-րդ հավելվածի ցանկի «Երկաթուղային գծերը հատող հաղորդակցության մոտեցումների պաշտպանական գոտի (հատման առանցքի երկու կողմերում), մ» բառերը հստակեցնել,
1.  Նախագծի հիմնավորման մեջ ներկայացնել պաշտպանական գոտիների սահմանված չափերի ընդունման հիմնական սկզբունքները և մեթոդաբանությունը։







Միաժամանակ, առաջարկվում է Նախագծի շրջանակներում ներկայացնել նաև երկաթուղու պաշտպանական գոտիների որոշման և դրանց հողերի օգտագործման ռեժիմների, այդ թվում՝ քաղաքաշինական գործունեություն իրականացնելու վերաբերյալ կարգերը և կանոնները։
	1. Ընդունվել է, կատարվել են համապատասխան փոփոխություններ:
2. Ընդունվել է, կատարվել են համապատասխան փոփոխություններ:

3. Չի ընդունվել, քանի որ «Երկաթուղային տրանսպորտի մասին» օրենքի 15.1-ին հոդվածի 9-րդ մասով սահմանված երկաթուղու պաշտպանական գոտու չափերի փոփոխություն տեղի չի ունենալու: 
Սույն որոշմամբ սահմանվելու են միայն երկաթուղու պաշտպանական գոտիների տեղամասերը:




Չի ընդունվել
«Երկաթուղային տրանսպորտի մասին» օրենքի 15.1 հոդվածի 10-րդ մասի համաձայն «Երկաթուղու պաշտպանական գոտու չափերը, երկաթուղու պաշտպանական գոտում քաղաքաշինական գործունեություն իրականացնելու կարգը սահմանում է Հայաստանի Հանրապետության կառավարությունը:»  Նշված նորմի մեկնաբանությունից պարզ է դառնում, որ Հայաստանի Հանրապետության կառավարությունը սահմանում է.
1. երկաթուղու պաշտպանական գոտու չափերը,
2. երկաթուղու պաշտպանական գոտում քաղաքաշինական գործունեություն իրականացնելու կարգը:
Մեջբերված նորմի բովանդակությունից չի հետևում, որ վերևում նշված երկու կետերը պետք է սահմանվեն ՀՀ կառավարության մեկ որոշմամբ: 
ՀՀ տարածքային կառավարման և ենթակառուցվածքների նախարարությունն իր իրավասությունների շրջանակում  մշակել է սույն նախագիծը: 
Ինչ վերաբերում է «Երկաթուղու պաշտպանական գոտում քաղաքաշինական գործունեություն իրականացնելու» կարգը սահմանելուն՝ ապա կարծում ենք վերջինիս մշակումը գտնվում է ՀՀ քաղաքաշինության կոմիտեի իրավասությունների շրջանակում:

	
6. ՀՀ կադաստրի կոմիտե
	01.04.2025թ.

	
	թիվ ՍԹ/6603-2025

	«Երկաթուղու պաշտպանական գոտիները և դրանց չափերը սահմանելու մասին» ՀՀ կառավարության որոշման նախագծի վերաբերյալ առաջարկություններ չունենք:
   Միևնույն ժամանակ, առաջարկում ենք ձեռնարկել միջոցներ երկաթուղու պաշտպանական գոտիների վերաբերյալ տվյալների հավաքագրման համար, ինչը հնարավորություն կտա թեմատիկ (ոլորտային) տարածական քարտեզագրական շերտերի ստեղծման, մշակման և ստանդարտացման աշխատանքներն իրականացնելու ՀՀ կառավարության 2022 թվականի հոկտեմբերի 6-ի «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» N 1569-Ն որոշման պահանջներին համապատասխան՝ հետագայում ազգային գեոպորտալին ինտեգրելու նպատակով։
	Ընդունվել է ի գիտություն:

	
7. Երևանի քաղաքապետարան
	10.04.2025թ.

	
	թիվ 01/39261-25

	1. Նախագծի N 1 հավելվածը վերնագրված է «Վանաձորի գծի ուղեմասի սպասարկման տեղամասերում արհեստական կառույցների և հողապաստառի օբյեկտների գտնվելու վայրերում երկաթուղու պաշտպանական գոտիների և դրանց չափերի ցանկ», իսկ N 2 հավելվածը՝ «Ուղեմաս 1-ի (Վանաձոր) տեղամասերում երկաթուղային կողմնակի հաղորդակցությունների հատման վայրերում երկաթուղու պաշտպանական գոտիների և դրանց չափերի ցանկ»:
Այս առումով հայտնում ենք, որ «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝  նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը:
Վերոնշյալ օրենքի 13-րդ հոդվածի 9-րդ մասի համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
Տվյալ դեպքում Նախագծի հավելվածների վերնագրերը չեն համապատասխանում Նախագծի վերնագրին և 1-ին կետին: Բացի այդ Նախագծի 1-ին կետով նախատեսված երկաթուղու պաշտպանական գոտիները և դրանց չափերը չեն կարող հաստատվել երկու առանձին հավելվածներով:
2. Միաժամանակ անհրաժեշտ է նկատի ունենալ, որ «Կարեն Դեմիրճյանի անվան Երևանի մետրոպոլիտեն» ՓԲԸ-ի «Սասունցի Դավիթ» կայարանից մինչև «Շենգավիթ» կայարանի թեքանց ընկած ուղեհատվածը և երկաթգծի «Նորագավիթ» կայարան – «Երևան» ուղևորատար կայարան վազորդը գտնվում են շատ մոտ հեռավորության վրա (որոշ տեղերում մինչև 10մ):
	1. Ընդունվել է, կատարվել են համապատասխան փոփոխություններ:



















2. Սույն կետը նախագծի կարգավորման առարկայից դուրս է:

	
8. «Հարավկովկասյան երկաթուղի» ՓԲԸ 
	07.04.2025թ.

	
	թիվ Н-264

	Հարկ ենք համարում նշել, որ համաձայն «Երկաթուղային տրանսպորտի մասին» 2007թ. նոյեմբերի 28-ի ՀՀ օրենքի 15.1 հոդվածի 9-րդ կետի (այսուհետ Օրենք), հաշվի առնելով փոփոխությունները և լրացումները, երկաթուղու պաշտպանական գոտու արտաքին սահմանի հեռավորությունը երկաթուղագծի յուրաքանչյուր կողմից սահմանվում է երկաթուղագծերի առանցքից ոչ պակաս քան 50 մետր:
Օրենքի 15.1 հոդվածի 10-րդ կետով նախատեսված է, որ երկաթուղու պաշտպանական գոտու չափերը, երկաթուղու պաշտպանական գոտում քաղաքաշինական գործունեության իրականացման կարգը սահմանում է ՀՀ կառավարությունը:
Հաշվի առնելով, որ ներկայացված որոշման նախագիծը չի վերացնում Օրենքի պահանջները, ինչպես նաև չի պարունակում երկաթուղու պաշտպանական գոտում քաղաքաշինական գործունեություն իրականացնելու կարգը, որոշման հավելվածներում չնշված երկաթուղագծերի հատվածների պաշտպանական գոտու չափը երկաթուղագծերի առանցքի յուրաքանչյուր կողմից սահմանվում է ոչ պակաս քան 50 մետր, իսկ պաշտպանական գոտում քաղաքաշինական գործունեության իրականացման կարգը մնում է չկարգավորված:
	Չի ընդունվել
«Երկաթուղային տրանսպորտի մասին» օրենքի 15.1 հոդվածի 10-րդ մասի համաձայն «Երկաթուղու պաշտպանական գոտու չափերը, երկաթուղու պաշտպանական գոտում քաղաքաշինական գործունեություն իրականացնելու կարգը սահմանում է Հայաստանի Հանրապետության կառավարությունը:»  Նշված նորմի մեկնաբանությունից պարզ է դառնում, որ Հայաստանի Հանրապետության կառավարությունը սահմանում է.
1. երկաթուղու պաշտպանական գոտու չափերը,
2. երկաթուղու պաշտպանական գոտում քաղաքաշինական գործունեություն իրականացնելու կարգը:
Մեջբերված նորմի բովանդակությունից չի հետևում, որ վերևում նշված երկու կետերը պետք է սահմանվեն ՀՀ կառավարության մեկ որոշմամբ: 
ՀՀ տարածքային կառավարման և ենթակառուցվածքների նախարարությունն իր իրավասությունների շրջանակում  մշակել է սույն նախագիծը: 
Ինչ վերաբերում է «Երկաթուղու պաշտպանական գոտում քաղաքաշինական գործունեություն իրականացնելու» կարգը սահմանելուն՝ ապա կարծում ենք վերջինիս մշակումը գտնվում է ՀՀ քաղաքաշինության կոմիտեի իրավասությունների շրջանակում:

	
9. ՀՀ արդարադատության նախարարություն
	02.06.2025թ.

	
	թիվ /27.3/24030-2025

	1. «Երկաթուղու պաշտպանական գոտիները և դրանց չափերը սահմանելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է սահմանել երկաթուղու պաշտպանական գոտիները և դրանց չափերը: Որպես լիազորող նորմ նախաբանում հղում է կատարվել «Երկաթուղային տրանսպորտի մասին» օրենքի 15.1-ին հոդվածի 10-րդ մասին, որով նախատեսված է, որ երկաթուղու պաշտպանական գոտու չափերը, երկաթուղու պաշտպանական գոտում քաղաքաշինական գործունեություն իրականացնելու կարգը սահմանում է Հայաստանի Հանրապետության կառավարությունը:
Վերոգրյալից ելնելով, անհրաժեշտ է Նախագծի վերնագիրը և 1-ին կետը համապատասխանեցնել լիազորող նորմին, մասնավորապես՝ «գոտիները և դրանց չափերը» բառերը փոխարինել «գուտու չափերը» բառերով:
Նույն դիտարկումը վերաբերում է Նախագծի Հավելվածների վերնագրերին:
2. Նախագծի նախաբանում «Հայաստանի Հանրապետության 2007 թվականի նոյեմբերի 28-ի ՀՕ-293-Ն»  բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 6-րդ մասը, համաձայն որի՝ օրենսդրական ակտերի մասերին հղում կատարելիս նշվում են օրենսդրական ակտի կրճատ անվանումը, ակտի հոդվածի հերթական համարը, իսկ անհրաժեշտության դեպքում` նաև հոդվածի մասի համարը, հոդվածի մասի կետի կամ ենթակետի համարը:

	1. Ընդունվել է, կատարվել են համապատասխան փոփոխություններ:











2. Ընդունվել է, կատարվել են համապատասխան փոփոխություններ:





	
10. ՀՀ վարչապետի աշխատակազմ

	27.06.2025թ.

	
	թիվ 02/12.93/20725-2025

	1. Նախագծի N 1 հավելվածի աղյուսակի «Գտնվելու վայր, կմ+մ» սյունակի  «ավարտ» բաժնի, ինչպես նաև N 2 հավելվածի աղյուսակի մի շարք տողերում բացակայում են համապատասխան թվային տեղեկատվությունները։ Ելնելով վերոգրյալից՝ առաջարկում ենք բաց թողնված տողերը լրացնել։ 

2. «Երկաթուղային տրանսպորտի մասին» օրենքի 15.1-ին հոդվածի 10-րդ մասի, ինչպես նաև վերոնշյալ օրենքի կիրարկումն ապահովող՝ Վարչապետի 2013 թվականի մայիսի 29-ի N 384-Ա որոշման հավելվածի 2-րդ կետի համաձայն՝ ՀՀ կառավարությունը սահմանում է երկաթուղու պաշտպանական գոտու չափերը, երկաթուղու պաշտպանական գոտում քաղաքաշինական գործունեություն իրականացնելու կարգը, մինչդեռ՝ Նախագծով առաջարկվում է սահմանել միայն երկաթուղու պաշտպանական գոտու չափերը։ Հարկ է նկատի ունենալ, որ երկաթուղու պաշտպանական գոտում քաղաքաշինական գործունեություն իրականացնելու կարգը մինչ օրս ՀՀ կառավարության կողմից չի հաստատվել, ուստի՝ լրացուցիչ պարզաբանման կարիք ունի այն դեռևս ներկայացված չլինելու հանգամանքը։



3. Նախագծի N 1 հավելվածի աղյուսակի տողերում առկա են մի շարք հապավումներ, որոնց բացատրություններն առկա չեն։
4. Առաջարկում ենք Նախագծում կիրառվող ձևակերպումները համապատասխանեցնել «Երկաթուղային տրանսպորտի մասին» օրենքում տրված ձևակերպումներին։ Մասնավորապես՝ N 1 հավելվածի աղյուսակի վերնագրում տրված՝ «պաշտպանական գոտու լայնություն» ձևակերպումը նույնական չէ «պաշտպանական գոտու արտաքին սահմանագծի հեռավորություն» ձևակերպման հետ։
5. «Երկաթուղային տրանսպորտի մասին» օրենքի 14-րդ հոդվածի 3-րդ մասի համաձայն՝ երկաթուղային գծերի և երկաթուղային այլ օբյեկտների անվտանգ շահագործման, ինչպես նաև բնակչության, երկաթուղային տրանսպորտի աշխատողների և ուղևորների անվտանգության ապահովման նպատակով սողանքների, փլուզումների, ողողումների և այլ բացասական ազդեցությունների ենթակա տեղերում սահմանվում են պաշտպանական գոտիներ, որոնցում գործում է հողերի օգտագործման և դրա նկատմամբ սահմանափակումների կիրառման հատուկ ռեժիմ: Ելնելով վերոգրյալից,  ինչպես նաև հաշվի առնելով ամփոփաթերթում առկա՝ Երևանի քաղաքապետարանի դիտարկումն առ այն, որ «Կարեն Դեմիրճյանի անվան Երևանի մետրոպոլիտեն» ՓԲԸ-ի «Սասունցի Դավիթ» կայարանից մինչև «Շենգավիթ» կայարանի թեքանց ընկած ուղեհատվածը և երկաթգծի «Նորագավիթ» կայարան – «Երևան» ուղևորատար կայարան վազորդը գտնվում են շատ մոտ հեռավորության վրա (որոշ տեղերում մինչև 10մ)՝ գտնում ենք, որ  լրացուցիչ պարզաբանման կարիք ունի, թե արդյո՞ք  սույն Նախագծով սահմանվում է ՀՀ տարածքում առկա երկաթուղային գծերի սահմանման ենթակա բոլոր պաշտպանական գոտիների չափերը:
6. Նախագծի N 1 և N 2 հավելվածներով առաջարկվում է սահմանել, որ  երկաթուղու պաշտպանական գոտու սահմաններում արգելվում է իրականացնել քաղաքաշինական աշխատանքներ, մինչդեռ՝ հարկ է նկատի ունենալ, որ «Երկաթուղային տրանսպորտի մասին» օրենքի 15.3-րդ հոդվածի 1-ին մասի 1-ին կետով սահմանված է, որ երկաթուղու պաշտպանական գոտիների սահմաններում արգելվում է ՀՀ կառավարության սահմանած նորմերի խախտմամբ` կապիտալ շենքերի և շինությունների շինարարությունը կամ ժամանակավոր ճանապարհների կառուցումը։ 
Միաժամանակ, լրացուցիչ պարզաբանման կարիք ունի նաև Նախագծի հավելվածներում միայն «Երկաթուղային տրանսպորտի մասին» օրենքի 15.3-րդ հոդվածի 1-ին մասի 1-ին կետի սահմանափակումները ներառելու, իսկ նույն մասի 2-րդ և 3-րդ կետերով սահմանված սահմանափակումները չներառելու հանգամանքը։ Ելնելով վերոգրյալից՝ Նախագծի հավելվածներում երկաթուղու պաշտպանական գոտիներում առաջարկվող սահմանափակումներին վերաբերելի կարգավորումները ներառելու նպատակահարմարության դեպքում անհրաժեշտ է առաջնորդվել  «Երկաթուղային տրանսպորտի մասին» օրենքի 15.3-րդ հոդածով  սահմանված ամբողջական դրույթներով։  
 7. ՀՀ կառավարության 2018 թվականի հոկտեմբերի 10-ի N 1146-Ն որոշման  հավելվածի 3-րդ կետի համաձայն՝ պետական կառավարման համակարգի մարմինների կողմից մշակվող ՀՀ կառավարության նորմատիվ որոշումների նախագծերը պարտադիր ենթակա են հանրային քննարկման, բացառությամբ ռազմական և արտակարգ դրություն հայտարարելու մասին ՀՀ կառավարության որոշումների նախագծերի։ Մինչդեռ՝ Նախագծին կից ներկայացված չէ հանրային քննարկման տեղեկանքը և ամփոփաթերթը։
8. Վարչապետի 2024 թվականի դեկտեմբերի 19-ի N 02/08.86/43837-2024 հանձնարարարականի համաձայն՝ ՀՀ կառավարության ցանկացած որոշման նախագիծ, որը չի բխում ընդունված ռազմավարությունների կոնկրետ կետերից, մինչ Վարչապետի աշխատակազմ ներկայացնելը, նախօրոք  անհրաժեշտ է համաձայնեցնել Վարչապետի հետ՝ ապահովելով Վարչապետի գրավոր համաձայնությունը և համաձայնության մասին ուղեկցական գրությամբ՝ Վարչապետի աշխատակազմ ներկայացնել տեղեկատվություն: Մինչդեռ՝ Նախագծի հիմնավորման մեջ բացակայում է կապը ռազմավարական փաստաթղթերի հետ և Նախագծի փաթեթում բացակայում է Վարչապետի գրավոր համաձայնությունը և համաձայնության մասին ուղեկցական գրությունը։ 
	1. Չի ընդունվել:
Այն  կառույցները,  որոնք գտնվում են երկաթգծին ուղղահայաց հարթության վրա նշվում է միայն գտնվելու վայրը (օրինակ` երկաթբետոնե խողովակ, երկաթբետոնե  վաք):
2. Չի ընդունվել:
«Երկաթուղու պաշտպանական գոտում քաղաքաշինական գործունեություն իրականացնելու» կարգի սահմանումը դուրս է ՀՀ տարածքային կառավարման և ենթակառուցվածքների նախարարության իրավասության շրջանակներից, այն գտնվում է ՀՀ քաղաքաշինության կոմիտեի իրավասությունների շրջանակում:







3. Ընդունվել է, կատարվել են համապատասխան փոփոխություններ:
4. Ընդունվել է, կատարվել են համապատասխան փոփոխություններ:




5. Ընդունվել է ի գիտություն: 
Սույն նախագծով սահմանվում են ՀՀ-ում առկա երկաթուղային գծերի բոլոր պաշտպանական գոտիների չափերը: 













6. Ընդունվել է, կատարվել են համապատասխան փոփոխություններ:  















7. Ընդունվել է, կատարվել են համապատասխան փոփոխություններ:  





8. Երկաթուղու պաշտպանական գոտու չափերը սահմանելու անհրաժեշտությունը բխում է «Երկաթուղային տրանսպորտի մասին» օրենքի 15.1-ին հոդվածի 10-րդ մասի կատարման պահանջից։
 



